PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

Seduta ta’ nhar il-Gimgha, 16 ta’ Diéembru, 2022

Rikors Mahluf Nru: 830/2021

HSBC BANK MALTAP.L.C.
VS.
F (ADVERTISING) LTD; TOTAL CARE LAUNDRY LIMITED; MELITA LIMITED;

L-AVUKAT TAL-ISTAT; ALBERT SIVE ROBERTO BORG; U
R-REGISTRATUR TAL-QRATI CIVILI U TRIBUNALI

[I-Qorti:

1. Din hija sentenza finali dwar it-talbiet kollha maghmula mill-bank attur, sabiex huwa
jkun jista’ jigbed lura I-ammont ta’ €15,982.23 |li huwa ddepozita permezz ta’ ¢edola
fl-atti tal-mandati ta’ sekwestru bin-numri 1574/2020, 1283/2011, 849/2019 u

2209/2011, jew minflok sabiex huwa jithallas dan l-ammont fdanni minghand il-

konvenuti;

Dahla

2.  B’rikors mahluf imressaq fid-19 ta’ Awwissu, 2021, il-bank attur fisser li huwa kien gie

notifikat b’'numru ta’ mandati ta’ sekwestru kontra I-konvenut Albert Bord u kontra I-
kumpannija Palm Court Limited, fejn huwa gie mnizzel bhala sekwestratarju. Spjega |i



fidejh kienu gew flus li kienu dovuti lil Palm Court Limited, u ghalhekk huwa kellu

jiddepozita flejjes fil-mandat ta’ sekwestru mahrug kontra taghha;

Madankollu, skont il-bank attur, minhabba nuqgqgas ta’ attenzjoni, huwa spi¢¢a biex
iddepozita, permezz ta’ ¢edola ta’ depozitu, il-flus ta’ Palm Court Limited li huwa kellu
fidejh, fl-atti ta’ erba’ mandati ta’ sekwestru li kienu gew mressga kontra Albert Borg

minflok fl-atti tal-mandat ta’ sekwestru li kien tressaq kontra Palm Court Limited;

Fi kliem il-bank attur, wara li huwa ntebah bl-izball tieghu, huwa ressaq rikors biex il-
gorti thallih jigbed lura I-ammont li kien iddepozita bi zball. Madankollu, il-kumpannija F
(Advertising) Limited oggezzjonat ghal dan I|-izbank u b’digriet tas-27 ta’ Jannar, 2021,
il-qorti cahdet it-talba tieghu. ll-bank tenna li fid-29 ta’ Jannar, 2021, huwa ressaq rikors
iehor biex il-qorti thassar id-digriet taghha tad-29 ta’ Jannar, 2021 u minflok thallih
jigbed il-flejjes li kien iddepozita, fejn huwa rega’ tenna li I-flejjes li kienu gew

iddepozitati ma kinux ta’ Albert Borg izda ta’ terzi;

Minkejja dan, il-kumpannija konvenuta F (Advertising) Limited regghet odgezzjonat
ghal din it-talba u b’digriet tal-20 ta’ Lulju, 2021, il-qorti cahdet ir-rikors peress li dehrilha
li kien hemm oggezzjoni valida ghall-izbank tal-flejjes. Il-bank attur jishaq li fdik is-
sitwazzjoni huwa kien ser ikollu jwiegeb ghad-danni li kienet sejra tbati I-kumpannija
Palm Court Limited, u ghalhekk biex jehles mir-responsabbilta fil-konfront taghha huwa
ghaddielha s-somma ta’ €16,301.53 li kien hadilha;

Minhabba fhekk, skont il-bank attur, hemm il-htiega li l-ammont depozitat fl-atti tal-
mandati ta’ sekwestru mahrugda fil-konfront ta’ Albert Borg jigi mrodd lura lill-bank gabel
dan jigi zbankat ingustament minn xi wiehed jew aktar mill-kredituri tieghu. Ghalhekk

huwa fetah din il-kawza fejn talab lil din il-gorti:

«i. Tiddikjara li -ammont ta’ hmistax-il elf, disa’ mija u tnejn u tmenin ewro u
tlieta u disghin ¢entezmu (€15,982.93) iddepozitat permezz ta’ ¢edola ta’
depozitu numru 1760/2020 fl-ismijiet Total Care Laundry Limited vs Albert
sive Roberto Borg wara I-mandati ta’ sekwestru numri 1574/2020,
1283/2011, 848/2019 u 2209/2011 ma kinux jappertjenu lid-debitur fl-



7.

istess mandati |-konvenut Albert sive Roberto Borg u ghalhekk gew
depozitati erronjament;

ii. Tordna lill-konvenut Registratur tal-Qrati Civili u Tribunali sabiex jizbanka
favur il-Bank attur l-ammont ta’ hmistax-il elf, disa’ mija u tnejn u tmenin
ewro u tlieta u disghin centezmu (€15,982.93) iddepozitat permezz ta’
cedola ta’ depozitu numru 1760/2020 fl-ismijiet Total Care Laundry
Limited vs Albert sive Roberto Borg wara I-mandati ta’ sekwestru numri
1574/2020, 1283/2011, 848/2019 u 2209/2011;

iii. Fin-nuggas, u alternattivament, tiddikjara li I-Bank attur sofra danni fl-
ammont ta’ hmistax-il elf, disa’ mija u tnejn u tmenin ewro u tlieta u disghin
centezmu (€15,982.93), jew somma verjuri li tigi hekk likwidata,
okkorrendo bil-hatra ta’ periti nominandi;

iv. Tikkundanna lill-kkonvenuti, jew min minnhom, bl-e¢¢ezzjoni tar-
Redgistratur tal-Qrati Civili u Tribunali, ihallsu d-danni fl-ammont ta’ hmistax-il
elf, disa’ mija u tnejn u tmenin ewro u tlieta u disghin C¢entezmu
(€15,982.93), jew somma verjuri li tigi hekk likwidata;

Bl-ispejjez, inkluzi dawk tal-mandat ta’ sekwestru fl-istess ismijiet premessi
pprezentat kontestwalment ma’ din il-kawza, kontra I-intimati li huma minn
issa ingunti ghas-subizzjoni.»

ll-konvenut Avukat tal-Istat pprezenta t-twegiba mahlufa tieghu fl-20_ta’ Settembru,

2021, u fiha huwa qal dan li gej:

li l-azzjoni tal-bank attur hija nulla skont il-principju legali electa una via non
datur recursus ad alteram ghaliex saru talbiet alternattivi u zewg azzjonijiet
differenti fl-istess kawza li ma jogoghdux flimkien;

li huwa ma joggezzjonax ghat-tieni talba tal-bank attur jekk kemme-il darba dan
igib prova tajba li I-flus li huwa ddepozita taht I-awtorita tal-qorti huma ta’ terzi u
mhux tal-konvenut Albert sive Roberto Borg;

li huwa m’ghamel xejn li bih jista’ jinstab responsabbli ghad-danni u li ghalhekk
huwa m’ghandux jigi ordnat ihallas danni, u li fkull kaz, id-danni ghandhom jigu
ppruvati sal-grad mehtieg mil-ligi; u

li huwa m’ghandux ibati spejjez ta’ din il-kawza ghaliex huwa qatt ma
oggezzjona ghat-talba tal-bank attur li jigbor lura |-flus li dan iddepozita taht I-

awtorita tal-gorti;



8. ll-konvenuta Melita Limited ukoll ipprezentat t-twegiba mahlufa taghha fl-20 ta’

Settembru, 2021, u fiha qalet dan li gej:

li hila ma oggezzjonatx ghat-talba tal-bank attur li jigbor lura I-flus li dan
iddepozita tant l-awtorita tal-qorti u li ghadha s’issa ma toggezzjonax ghal din it-
talba;

i I-kwistjoni kollha nholgot mill-kumpannija F (Adverstising) Limited minhabba |-
oggezzjonijiet taghha ghat-talbiet maghmula mill-bank attur biex jigbed is-
somma li huwa ddepozita bi zball, u li ghalhekk hija ghandha tigi mehlusa mill-
harsien tal-gudizzju; u

illi ladarba hija gatt ma oggezzjonat ghat-talbiet originali tal-bank attur biex

jigbed l-imsemmija flejjes, hija m’'ghandha thallas |-ebda danni lill-bank attur;

9. Jumejn wara, jigifieri fit-22 ta’ Settembru, 2021, ipprezentat it-twegiba mahlufa taghha

I-kumpannija F (Advertising Limited) u fiha galet hekk:

Vi.

li t-talbiet tal-bank attur ghaddew f'gudikat ghaliex I-istess talbiet gew decizi mill-
gorti kontra I-bank attur ghal darba, darbtejn;

i t-talbiet tal-bank huma legalment hziena ghaliex il-bank ma jistax jaghmel
talba biex jithallas danni li twieldu minhabba Zball tieghu stess;

li l-oggezzjoni taghha ghall-izbank tal-flus depozitati fl-atti tal-mandati ta’
sekwestru min-naha tal-bank attur hija wahda legalment gustifikata ghaliex
dawn il-flus ghandhom jigu Zbankati favur taghha biex jigi mhallas it-titlu
ezekuttiv li hija ghandha kontra Albert Borg;

li hija m’ghandhiex twiegeb ghad-danni ghaliex bl-oggezzjoni taghha hija
gieghda tagixxi skont il-ligi biex tiddefendi I-interessi taghha;

li I-bank attur ma ressaq ebda prova sodisfacenti dwar min huwa s-sid tal-flejjes
li gew iddepozitati minnu; u

li hija ma toggezzjonax ghall-izbank tal-ammont kollu depozitat mill-bank attur
izda taqbel li I-bank jigbed il-bilan¢ tal-ammont li jkun fadal wara li hija tizbanka
favur taghha l-ammont kollu tal-kreditu ezekuttiv li hija tgawdi kontra Albert

Borg;



10. Imbaghad, fl-4 ta’ Ottubru, 2021, ressaq it-twegiba tieghu |-konvenut Albert Borg, fejn

huwa qal dan li gej:

li huwa mhux kontradittur legittimu ghat-talbiet tal-bank attur;

li huwa m’ghandux u gatt ma kellu oggezzjoni ghall-ewwel zewq talbiet tal-bank
attur biex dan jigbed il-flus li ddepozita bi zball;

li t-tielet u r-raba’ talba tal-bank attur m’ghandhomx jintlagghu fil-konfront tieghu
ghaliex huwa bl-ebda mod ma kkontribwixxa ghall-izball li ghamel il-bank u
lanqas oggezzjona ghat-talba tieghu li jigbed il-flus li ddepozita bi zball; u

li huwa m’ghandux ibati spejjez ta’ din il-kawza;

11. Ir-Registratur tal-Qrati Civili u Tribunali ressaq it-twegiba mahlufa tieghu fl-20 ta’
Ottubru, 2021, u fiha gal hekk:

li huwa mhux kontradittur legittimu ghat-talbiet tal-bank attur u ghalhekk huwa
ghandu jigi mehlus mill-harsien tal-gudizzju;

li huwa ma jahti xejn ghal dak li §ara; u

li huwa jinsab inkarigat mill-amministrazzjoni tal-gorti u mhux mill-hidma tal-

gudikant;

12. Ghalkemm il-kumpannija konvenuta Total Care Laundry Limited giet notifikata bir-

rikors mahluf fid-9 ta’ Settembru, 2021 (ara I-warrani ta’ pagna 71 tal-atti tal-kawza),

hija ma ressget I-ebda twegiba mahlufa ghat-talbiet tal-bank attur;

13. ll-partijiet ghalqu I-provi kollha taghhom fis-seduta tal-5 ta’ Lulju, 2022;

14. ll-bank attur ressaq is-sottomissjonijiet tieghu bil-miktub fid-19 ta’ Awwissu, 2022,

filwaqgt li I-konvenuti F (Advertising) Limited, I-Avukat tal-Istat, Melita Limited u Albert
Borg ressqu taghhom fit-23 ta’ Awwissu, 2022, fil-5 ta’ Settembru, 2022, fil-31 ta’
Ottubru, 2022 u fl-1 ta’ Novembru, 2022 rispettivament;



15.

16.

Fatti

17.

18.

19.

20.

21.

ll-konvenuti Total Care Laundry Limited u r-Registratur tal-Qrati Civili u Tribunali ghazlu

li ma jressqu |-ebda nota ta’ sottomissjonijiet fiz-zmien li §ie moghti lilhom;

ll-qorti rat I-atti kollha tal-kawza u tinsab f'gaghda li taghti din is-sentenza;

ll-bank attur kien gie notifikat bhala sekwestratarju b’numru ta’ mandati ta’ sekwestru
mahruga kontra |-konvenut Albert Borg. Dawn kienu: (i) il-mandat ta’ sekwestru bin-
numru 1283/2011 fl-ismijiet F (Advertising) Limited v. Robbie Borg; (i) il-mandat ta’
sekwestru bin-numru 2209/2011 fl-ismijiet Melita plc v. Robert Borg; (iii) il-mandat ta’
sekwestru bin-numru 848/2019 fl-ismijiet L-Avukat Generali v. Albert sive Robert Borg,
u (iv) I-mandat ta’ sekwestru bin-numru 1574/2020 fl-ismijiet Total Care Laundry
Limited v. Albert sive Roberto Borg;

Mill-atti jirrizulta wkoll li I-bank attur kien gie mnizzel bhala sekwestratarju fmandat ta’
sekwestru mitlub minn Mallard Company Limited kontra |-konvenut Albert Borg fismu
personali u bhala rapprezentant ta’ Palm Court Limited (ara pagni 115 u 116 tal-atti tal-
kawza). Dan il-mandat ta’ sekwestru, li jgib in-numru 1829/2018, gie mnehhi b’kontro-

mandat mahrug fit-13 ta’ Frar, 2020 (ara pagni 117 u 118 tal-atti tal-kawza);

Skont il-bank attur, la Albert Borg u langas Palm Court Limited m’ghandhom u langas

gatt kellhom kont bankarju mizmum mieghui;

Fit-22 ta’ Jannar, 2020, il-konvenut Albert Bord deher fuq kuntratt fisem il-kumpannija

Palm Court Limited fejn din tal-ahhar bieghet proprjeta lil Christopher u Joanne
mizzewgin Falzon ghall-prezz ta’ €141,000. ll-bank attur ukoll deher fuq dan il-kuntratt,
fejn huwa sellef is-somma ta’ €129,400 lill-mizzewgin Falzon (ara pagni 10 sa 43 tal-

atti tal-kawza);

Sa dakinhar tal-kuntratt hawn fuq imsemmi, il-mandat ta’ sekwestru bin-numru
1829/2018, li kien inhareg kontra Palm Court Limited, kien ghadu fis-sehh u ghalhekk



22.

23.

24.

25.

26.

bhala sekwestratarju, il-bank attur zamm fidejh is-somma ta’ €16,301.53 Ii kienet

dovuta lil Palm Court Limited fuq il-kuntratt;

Fit-13 ta’ Frar, 2020, jigifieri ftit gimghat wara li sar dan il-kuntratt, il-mandat ta’
sekwestru bin-numru 1829/2018 ma bagax fis-sehh. Madankollu, Palm Court Limited

baqghet ma gabritx minghand il-bank attur is-somma ta’ €16,301.53 li kienet tghajjat
lilha,;

Fit-18 ta’ Novembru, 2020, il-bank attur iddepozita taht l-awtorita tal-gorti is-somma ta’

€15,982.93 fl-atti tal-mandati ta’ sekwestru mahruga kontra Albert Borg li jgibu n-numri
1283/2011, 2209/2011, 848/2019 u 1574/2020 (ara ¢-Cedola ta’ depozitu bin-numru
1760/2020 fpagni 8 u 9 tal-atti tal-kawza);

Fil-15 ta’ Dicembru, 2020, ir-rapprezentant legali ta’ Palm Court Limited, kiteb lill-bank

u gharrfu li s-somma ta’ €15,982.93 i giet depozitata fl-atti tal-mandati ta’ sekwestru
mahruga kontra Albert Borg, fil-fatt kienet ta’ Palm Court Limited u mhux ta’ Albert
Borg. Ghalhekk, il-bank attur gie mitlub i jrodd lura s-somma ta’ €16,301.53 lil Palm

Court Limited (ara |-korrispondenza fpagni 155 sa 157 tal-atti tal-kawza);

ll-bank attur jghid li hemmhekk huwa ntebah bl-izball li kien ghamel, u ghalhekk b’rikors

imressaq minnu fit-18 ta’ Dicembru, 2020, huwa talab lil din il-qorti biex jigbed lura s-

somma ta’ €15,982.93, li skontu ma kinitx gejja mill-flejjes ta’ Albert Borg (ara pagni 44
u 45 tal-atti tal-kawza). Madankollu, il-kumpannija konvenuta F (Advertising) Limited

oggezzjonat ghal din it-talba, u b’hekk, b’digriet moghti fis-27 _ta’ Jannar, 2021, din il-

gorti, kif impoggija b'imhallef iehor, ¢ahdet it-talba tal-bank attur (ara d-digriet fpagna

50 tal-atti tal-kawza);

Fid-29 ta’ Jannar, 2021, il-bank attur ressaq rikors iehor fejn huwa talab lill-qorti sabiex

thassar contrario imperio d-digriet taghha tas-27 ta’ Jannar, 2021 u talabha mill-gdid
tawtorizzah jigbed is-somma flus ta’ €15,982.93 li skontu huwa kien iddepozita fil-qorti
bi zball (ara pagna 51 tal-atti tal-kawza). Minkejja dan, il-kumpannija F (Advertising)

Limited regghet odgezzjonat ghal din it-talba u peress li I-qorti dehrilha Ii din I-

28.

oggezzjoni kienet wahda valida, b'digriet tal-20 ta’ Lulju, 2021, hija ¢ahdet dan ir-rikors

tal-bank attur (ara pagna 56 tal-atti tal-kawza);

Ghalkemm il-bank attur, baga’ ma rnexxilux jigbor lura s-somma li huwa kien
iddepozita |-gorti, eventwalment huwa laqa’ t-talba ta’ Palm Court Limited u ghalhekk
ghaddielha s-somma ta’ €16,301.53 li kien qabdilha (ara x-xiehda ta’ Albert Borg
fpagna 129 tal-atti tal-kawza, |-affidavit ta’ Albert Borg fpagna 151 tal-atti tal-kawza u |-
korrispondenza fpagni 152 sa 154 tal-atti tal-kawza);

Gara, pero, li I-bank attur spi¢éa biex hareg is-somma hawn fug imsemmija minn butu.
Ghalhekk, fid-19 ta’ Awwissu, 2021, il-bank attur fetah din il-kawza biex jigbor lura is-

somma ta’ €15,982.93 li huwa ddepozita |-qorti;

Konsiderazzjonijiet

29.

30.

Din hija kawza fejn il-bank attur gieghed jitlob li huwa jithalla jigbed is-somma ta’
€15,982.93, li skontu huwa ddepozita |-qorti bi zball fl-atti tal-mandati ta’ sekwestru
mahruga kontra I-konvenut Albert Borg, ghaliex irrizultalu li dawn il-flejjes ma kinux ta’
Albert Borg izda tal-kumpannija Palm Court Limited. Alternattivament, huwa jitlob li
fkaz li t-talba tieghu biex jigbed din is-somma flus ma tigix milgugha, huwa ghandu

jithallas ghad-danni li bata minghand il-konvenuti;

Mill-banda l|-ohra, il-konvenunti I-ohra, ghajr il-kumpannija Total Care Laundry Limited,
li bagghet ma wegbitx ghat-talbiet tal-bank attur, ilkoll ji¢hdu li huma ghandhom ihallsu
ghad-danni li seta’ garrab il-bank attur. Dwar it-talba tal-bank attur biex huwa jithalla
jigbed is-somma |i huwa jghid li ddepozita I-qorti bi zball, I-Avukat tal-Istat, Melita
Limited, Albert Borg u r-Registratur tal-Qrati Civili u Tribunali ma ressqu |-ebda
oggezzjoni. Madankollu, il-kumpannija konvenuta F (Advertising) Limited gieghda
toggezzjona ghal din it-talba ghaliex hija tghid li ghandha fidejha titlu ezekuttiv kontra I-
konvenut Albert Borg, u ghalhekk tishaq li hija ghandha tigbed dak dovut lilha minn din
is-somma gabel il-bank attur jithalla jizbanka I-flejjes li huwa ddepozita. Minbarra dan,

32.

33.

34.

hija ttenni wkoll li I-bank attur ma ressaqx provi tajba bizzejjed dwar min tassew huwa

s-sid tal-flejjes li huwa jrid jizbanka;

Peress li f'din il-kawza tressqu numru ta’ ec¢ezzjonijiet li huma ta’ xejra preliminari jkun

xieraq li dawn jigu decizi I-ewwel. Sewwasew, |-ewwel ec¢c¢ezzjoni tal-Avukat tal-Istat

tolgot is-siwi tal-azzjoni mressqga mill-bank attur u b’hekk jaghmel sens li din il-gorti
tibda billi tistharreg lilha;

F’din l-ec¢ezzjoni tieghu I-Avukat tal-Istat jishaq li I-kawza mitfuha mill-bank attur hija
nulla ghaliex tikkonsisti fzewg azzjonijiet differenti li ma joqoghdux flimkien. Ifisser i I-
bank attur ma jistax jitlob li huwa jithalla jigbed il-flejjes, li huwa jghid li ddepozita I-qorti
bi Zzball u mbaghad fl-istess nifs, iressaq talba biex fkaz li ma jkunx jista’ jizbanka dawn
il-flus, huwa jithallas minghand il-konvenuti danni li jammontaw ghall-istess somma
flus, li huwa jixtieq jigbed mill-gorti. Huwa jargumenta li I-bank attur gieghed isejjes I-
azzjoni tieghu fuq il-premessa li huwa ghamel zball u mhux li xi wiehed mill-konvenuti
wettaq zball li wassal biex il-bank igarrab id-danni. Jishaq ukoll li I-bank attur ghaggel
wisq meta gabad u ressaq ukoll I-ahhar zewg talbiet tieghu biex huwa jithallas id-danni

u ghalhekk fil-fehma tieghu dawn it-talbiet tressqu gabel il-waqt;

Din il-gorti tgis li n-natura tal-azzjoni hija determinata mill-karatteristi¢i taghha. Dawn il-
karatteristici johorgu mit-tfassila tal-att li bis-sahha tieghu tinfetah il-kawza. Qari mirqum
tar-rikors mahluf li bih infethet il-kawza jwassal lil dak li jkun biex jifthem li I-bank attur
sejjes l-azzjoni tieghu fuq il-premessa li I-flus li huwa ddepozita |-gorti huma ta’ Palm
Court Limited u mhux ta’ Albert Borg, u ghalhekk huwa ghandu jithalla jigbidhom lura.
B’mod alternattiv, huwa gieghed jitlob li jithallas id-danni minghand il-konvenuti fil-kaz
biss li huwa ma jithalliex jizbanka dawn il-flejjes, ghaliex huwa diga kellu johrog minn
butu s-somma li ddepozita I-qorti biex iroddha lura lil Palm Court Limited. Ghalhekk
dan ifisser li jekk huwa ma jithalliex jigbed lura dawn il-flejjes, huwa jkun mar minn taht
fl-ammont ta’ €15,982.93;

Ghalkemm il-grati taghna haddnu I-pozizzjoni x’aktarx prattika li kemm jista’ jkun jaraw

li I-kawzi jkunu salvati u li l-azzjonijiet jitgiesu fil-mertu propriju taghhom, il-ligi ghadha

37.

taghraf li f¢erti ¢irkostanzi hemm azzjonijiet li ma jistghux jogoghdu flimkien. Hekk
perezempju, azzjoni possessorja u wahda petitorja huma inkompatibbli u ma jistghux
jogoghdu flimkien fl-istess att (ara Joseph Debono v. Michael Mifsud, dec¢iza mill-
Prim’ Awla tal-Qorti Civili fid-9 ta’ Di¢embru, 2009);

Ghalhekk, filwaqt li hadd ma jista’ jindahal lill-parti attri¢i fl-ghazla taghha dwar liema
azzjoni hija tixtieq tmexxi ‘1 quddiem, hemm certi ghazliet li ma jhallux lill-istess parti
titta’ kollox f'qoffa wahda bit-tama li xi parti mill-azzjoni taghha tirrendi I-frott. Meqjus
dan, din il-gorti thaddan it-taghlim gurisprudenzjali li att gudizzjarju m’ghandux jithassar
kif gieb u lahaq, u safejn possibbli dan ghandu jigi salvat. Tassew, kwistjoni sostantiva
m’ghandhiex tintrema’ ‘| barra ghalkollox minhabba difett fil-formalita (ara Keyland Co
Ltd et v. Josephine Xuereb, Appell Inferjuri, 15 ta’ Jannar, 2010 u George Zammit et
v. Emmanuel Agius et, Appell Superjuri, 28 ta’ April, 2021);

Wara kollox, |-e¢¢ezzjoni tan-nuqqgas ta’ siwi ta’ att gudizzjarju ma tistax tirnexxi jekk
kemm-il darba dak in-nugqas ikun jista’ jissewwa taht xi dispozizzjoni tal-ligi (ara I-
artikolu 789(1) tal-Kap 12 tal-Ligijiet ta’ Malta). Madankollu, wiehed irid izomm
quddiem ghajnejh li I-multipli¢ita ta’ talbiet fl-azzjoni mhijiex wahda mill-kazijiet li

taghmel I-azzjoni nulla skont l-artikolu 789 tal-Kap 12 tal-Ligijiet ta’ Malta;

Terga’ u tghid, [-azzjoni attri¢i ma tistax titgies kunfliggenti minn gherugha jekk din tkun
mibnija fuq izjed minn kawzali wahda (ara Paul Bonello et v. Ramel u Zrar Limited et
deciza mill-Qorti tal-Appell fis-26 ta’ Mejju, 2021). Wara kollox, ma hemm xejn fil-ligi li
jzomm attur milli jigma’ fazzjoni wahda aktar minn talba wahda, mibnija fuq aktar minn
sies legali jew guridiku wiehed (ara Martin Gerada et v. Joseph Ciscaldi et deciza
mill-Prim’Awla tal-Qorti Civili fis-16 ta’ Mejju, 2013). Hekk ukoll, il-fatt |i kawza tkun
imsejsa fuq aktar minn binarju wiehed, ma jaghmilhiex impreciza jew nulla (ara A&CE
Joseph Barbara et v. Joseph Meli Bugeja nomine, Appell Superjuri, 11 ta’
Dicembru, 1967 u Calcedonia Pace v. Patrick Pace, Appell Superjuri, 30 ta’
Ottubru, 2015). Dan sakemm il-kawzali li jsawruha ma jkunux ta’ ghamla li ma jkunux

jistghu joqoghdu ghalkollox flimkien (ara Saveria Sciortino et v. Carmelo Micallef,

38.

39.

40.

41.

deciza mill-Prim’Awla tal-Qorti Civili fil-5 ta’ Gunju, 1959 u Mary Grech et v. Maria
Borg deciza mill-Qorti tal-Appell fit-28 ta’ Marzu, 2014);

F’'dan il-kaz, I-ghan tal-azzjoni mressga mill-bank attur huwa wiehed, jigifieri li huwa
jigbor lura s-somma ta’ €15,982.93, li huwa jghid li ddepozita I-gorti bi Zball. Din is-
somma huwa qieghed jippretendi li jiksibha lura: (i) jew billi huwa jithalla jigbidha mill-

gorti, (i) jew inkella billi huwa jithallas din is-somma bhala danni minghand il-konvenuti;

ll-konvenut Avukat tal-Istat jishaq fl-e¢cezzjoni tieghu li dawn iz-zewg talbiet ma
jmorrux flimkien. Din il-qorti pero ma tahsbiha xejn bhalu ghaliex hija ma tara xejn
kontradittorju bil-mod ta’ kif il-bank attur ressagq it-talbiet tieghu. M’hemm xejn hazin jew
irregolari li I-bank attur bhala I-ewwel rimedju jipprova jigbor il-flus li huwa jghid li
ddepozita |-qgorti bi zball billi jitlob li jigbidhom lura; u bhala rimedju sussidjarju, jekk I-
ewwel rimedju jirrizulta mhux tajjeb, jipprova jigbor dawn il-flus bhala danni minghand

il-konvenuti;

Dawn iz-zewg talbiet maghzula mill-bank attur ma jitolbux li jitressqu provi jew difizi
kunfliggenti. Ghalkemm iz-zewg talbiet tal-bank attur huma distinti u tressqu b’mod
sussidjarju ghal xulxin, dawn ma johonqux lil xulxin. Fl-ahhar mill-ahhar kull wahda
minnhom hija mahsuba li twassal ghall-istess finalita, viz. ir-radd lura lill-bank attur tal-
flejes li huwa jghid li ddepozita |-qorti bi zball. Talbiet bhal dawn jistghu jitressqu
flimkien minghajr ma jwaqqghu s-siwi tal-att promotur li fih ikun saru (ara fdan is-sens
Anthony Grima et v. David Micallef noe, Appell Inferjuri, 12 ta’ Gunju, 2009 u Annot
Company Limited v. Roberto Carlos Calleja, Prim’Awla tal-Qorti Civili, 14 ta’ Lulju,
2011);

Meta l-azzjoni attri¢i tkun tikkonsisti faktar minn talba wahda li tista’ twassal ghall-
istess rizultat, dak li jghodd huwa li I-parti mharrka tkun fgaghda li taghraf dak li ged
jigi allegat kontriha u tkun fqaghda li tiddefendi ruhha kontra dik I-allegazzjoni. Il-fatt
wahdu li fl-azzjoni attri¢i jkunu tressqu diversi talbiet li jkunu dipendenti fuq elementi
guridi¢i differenti, ma jaghmilx l-azzjoni angas ¢ara u lanqgas jitfa’ lill-imharrek

fsitwazzjoni fejn ma jkunx jista’ jiddefendi ruhu (ara Vincenza Vassallo v. Edgar

42.

43.

44.

45.

46.

Caruana Montalto et, dediza mill-Prim’Awla tal-Qorti Civili fit-23 ta’ Ottubru, 2001 u
Anthony Camilleri v. Citadel Insurance p.l.c et, de¢iza mill-Prim’Awla tal-Qorti Civili
fil-25 ta’ Frar, 2005);

Fil-kaz taghna, il-konvenut Avukat tal-Istat jaf sew x’gieghed jippretendi li jiehu |-bank
attur bit-talbiet tieghu ghaliex huwa ressaq eccezzjonijiet specifi¢i fejn indirizza kull
wahda minn dawn it-talbiet. Kemm hu hekk, I-Avukat tal-Istat ma oggezzjonax ghall-
ewwel zewg talbiet tal-bank attur biex dan jigbed lura I-flejjes inkwistjoni mill-qorti izda
imbaghad ¢ahad li huwa wettaq xi danni lill-bank attur u sahaq li dawn id-danni, jekk

jezistu, ghandhom jigu ppruvati skont il-grad mehtieg mil-ligi;

Ghalhekk, fil-fehma tal-qorti I-azzjoni attri¢i hija wahda ¢ara u I-Avukat tal-Istat Zzgur li
fehem fejn il-bank attur irid jasal u t-toroq li ghazel li jiehu. Dan ifisser haga wahda
biss, jigifieri li I-azzjoni tal-bank attur hija ¢ara bizzejjed u mhux maghmula minn talbiet
u azzjonijiet li ma joqoghdux flimkien;

Fid-dawl ta’ dan, din il-gorti gieghda tichad |-ewwel e¢éezzjoni tal-Avukat tal-Istat;

Fug linja preliminari, tressget ukoll I-eééezzjoni tal-qudikat mill-kumpannija

konvenuta F (Advertising) Limited. Din tishaq li din il-qorti ma tistax tiddeciedi din il-
kawza ghaliex l-istess tilwima diga giet deciza minn din il-qorti, kif mod iehor
impoggija, ghal darba darbtejn permezz tad-digrieti moghtija fis-27 ta’ Jannar, 2021 u
fl-20 ta’ Lulju, 2021;

L-e¢cezzjoni tal-gudikat tissemma fl-artikolu 730 tal-Kodi¢i tal-Organizzazzjoni u
Pro¢edura Civili (Kap 12 tal-Ligijiet ta’ Malta) bhala wahda li dwarha ghandha
tinghata decizjoni b’kap ghaliha, ukoll jekk din tingata’ flimkien mal-mertu fid-decizjoni
ahharija (ara Conris Pace Rivans et v. Franco Rivans et deciza mill-Prim’Awla tal-
Qorti Civili fit-3 ta’ April, 2014). Jekk dan ma jsirx, dan in-nuggas igib in-nullita tas-
sentenza stess (ara Paolo Azzopardi v. Paolo Abela noe deciza mill-Qorti tal-Appell
fl-10 ta' Dicembru, 1954, Raphael Micallef v. Anthony Agius deciza mill-Qorti tal-
Appell fit-12 ta' Mejju, 1997, Care Services Limited v. Mario Muscat et deciza mill-

47.

48.

49.

50.

Qorti tal-Appell fit-13 ta’ Novembru, 2009 u Mario Tonna v. Edwin Camilleri nomine
deciza mill-Qorti tal-Appell fil-11 ta' Dicembru, 2009);

ll-gudikat hija meqgjusa bhala e¢¢ezzjoni perentorja ghaliex hija wahda li jekk tinstab li
hija misthoqqa toqtol il-kawza (ara Sunspot Tours Limited v. C.H. Caterers Limited
deciza mill-Qorti tal-Appell fis-16 ta' Dicembru, 2003);

Ghal dawk li huma principji u effetti marbuta mal-exceptio judicatae, gie mtenni fid-
decizjoni antika fl-ismijiet Francesco Aquilina v. Neg. Giuseppe Gasan et, moghtija

mill-Qorti tal-Appell Kummergjali fil-5 ta’ Novembru, 1934, i,

«L-'exceptio rei judicatae' ghandha bhala fundament il-fatt tal-interess
pubbliku, u wkoll ghaliex 'interest rei publicae ut sit finis litium'. Sentenza
li ghaddiet 'in giudicato’, jigifieri Ii ma tista tappella minnha izjed, hija
mizmuma bhala tajba u sewwa u tal-haqq - 'res judicata pro veritate
habetur' - jigifieri I-fundament tal-'actio’ u tal-'exceptio judicati' hija
preskrizzjoni legali, u ghalhekk hija strictissimae interpretationis»

L-ghan wara I-ec¢ezzjoni tal-gudikat hija li thares i¢c-Certezza tal-jeddijiet li jkunu gew
imfissra f'sentenza (ara Dottor Jose Herrera noe v. Anthony Cassar noe et deciza
fil-5 ta’ Ottubru, 1992) biex b’hekk titbieghed il-possibilita ta’ decizjonijiet li jmorru
kontra xulxin u ttemm il-possibilita ta’ kwistjonijiet li jibqghu miftuha bi hsara tal-jeddijiet
stabbiliti bis-sentenza illi tkun inghatat (ara Caterina Gerada et v. Avukat Antonio
Caruana dediza fit-28 ta’ Gunju, 1973). Kif inghad mill-Qorti tal-Appell fis-sentenza
Sharon Zahra v. Stefan Zahra deciza fid-29 ta’ Jannar, 2016, l-iskop tal-principju tar-
res iudicata hu evidenti u cioe li |-legislatur hass li ma jistax ikun hemm stat ta’
incertezza indefinita fejn jidhlu kwistjonijiet ta’ drittijiet miksuba wara process

gudizzjarju;

Fejn kwistjoni tkun giet definita u trattata, is-sentenza ssir irrevokabbli jekk, wara i tigi
appellata jew ritrattata, din tigi kkonfermata. Wara kollox, mhux sew li xi hadd
jipproponi l-istess kawza biex imewwet decizjoni precedenti billi jgib ‘il quddiem

ragunijiet jew provi li kien jaf bihom, jew li seta’ u messu gieb fil-kors tal-process I-

51.

52.

53.

iehor (ara Joseph Portelli v. Joseph Stellini et dec¢iza mill-Qorti tal-Appell fit-30 ta’
Ottubru, 2015);

F'dan il-kaz, id-decizjonijiet li fughom il-kumpannija F (Advertising) Limited gieghda
ssejjes |-e¢cezzjoni taghha tal-gudikat mhumiex sentenzi izda huma zewg digrieti
moghtija minn din il-gorti, kif xort'ohra mpoggija, fis-27 ta’ Jannar, 2021 u fl-20 ta’
Lulju, 2021,

Megjus dan, hija gurisprudenza tal-grati taghna illi jezistu tliet xorta ta’ digrieti:

I.  dawk definittivi, jigifieri dawk |i permezz taghhom tigi determinata u mitmuma
kontroversja bejn il-partijiet (ara Josef Gatt v. Marisa Gatt deciza mill-Qorti tal-
Appell fit-8 ta’ Mejju, 2003);

ii.  dawk interlokutorii, jigifieri dawk li permezz taghhom tigi deciza xi kwistjoni li
tiregola l-andament tal-kawza waqt li din tkun ghadha miexja u ghalhekk
jistghu jigu revokati contrario imperio fkull stadju tal-kawza (ara l-artikolu 230
tal-Kap 12 tal-Ligijiet ta’ Malta u s-sentenzi fl-ismijiet Emanuel Abela v. Perit
Arkitett Fred Valentino, deciza mill-Qorti tal-Appell, fl-4 ta’ Dicembru, 1998 u
Philip O. Gatt pro et noe v. Adrian Busietta pro et noe, deciza mill-
Prim’Awla tal-Qorti Civili fid-9 ta’ Mejju, 2002) ; u

ii.  dawk li la huma definittivi u langas interlokutorji, u ghalhekk ma jistghux jigu
revokati contrario imperio (ara Ernest Azzopardi v. Guido Fenech, deciza
mill-Prim’Awla tal-Qorti Civili fis-7 ta’ Diéembru, 2021);

Ghall-ewwel u t-tieni kategorija ta’ digrieti hemm appell izda ghat-tielet kategorija,
m’hemmx appell dirett quddiem il-gorti u I-legislatur ma pprovda xejn dwar kif dawn
ghandhom jigu mwaqgqgghin. Sewwasew, min irid jattakka digriet li mhuwiex definittiv u
lanqas interlokutorju, ma jistax jaghmel dan permezz ta’ appell dirett izda dan irid
jaghmlu permezz ta’ kawza b’rikors mahluf kontra dawk il-partijiet li jkunu milquta bid-

digriet u quddiem dik il-gorti li tkun tat id-digriet. Imbaghad, huwa mis-sentenza li

54.

55.

56.

S57.

58.

tinghata dwar dik il-kawza li jkun hemm dritt ta’ appell (ara Edgar Baldacchino et v.
Joseph Bellizzi, dec¢iza mill-Qorti tal-Appell fl-10 ta’ Awwissu, 1953, Darryl Francis
Grima pro et noe v. L-Onorevoli Prim Ministru et nomine, deciza mill-Qorti
Kostituzzjonali fil-21 ta’ Gunju, 1988, Professur John Mamo noe v. Edward Borg
proprio et nomine, deciza mill-Qorti tal-Kummer¢ fil-31 ta’ Ottubru, 1991 u Paul
Tanti et v. Sammy Mifsud et, dec¢iza mill-Qorti tal-Appell fid-19 ta’ Novembru, 2001);

|d-digrieti moghtija fis-27 ta’ Jannar, 2021 u fl-20 ta’ Lulju, 2021 ma ddecidewx darba
ghal dejjem xi kwistjoni li ma tistax terga’ titganqal bejn il-partijiet u ghalhekk ma kinux
definittivi. Langas jistghu jitgiesu li kienu digrieti interlokutoriji li huma mahsuba biex
iharsu r-regoli procedurali jew biex jirregolaw ahjar I-andament tal-pro¢eduri. Ghalhekk
dawn jistghu jigu mhassra u mibdula permezz ta’ kawza mressqa quddiem il-
Prim’Awla tal-Qorti Civili. Din mhijiex xi procedura straordinarja; anzi din kienet tintuza
fil-passat u ghadha ssir sal-lum (ara Direttur tar-Registru Pubbliku v. Cassar,
dec¢iza mill-Prim’Awla tal-Qorti Civili fil-21 ta’ Mejju, 2008 u Stacey Spiteri et v.
Direttur tar-Registru Pubbliku, deciza mill-Qorti Kostituzzjonali fis-27 ta’ April, 2012);

Jigi b’hekk, li ladarba |-e¢¢ezzjoni ta’ F (Adverstising) Limited hija msejsa fuq dak li
jinghad fid-digrieti tas-27 ta’ Jannar, 2021 u tal-20 ta’ Lulju, 2021, din ma tistax tirnexxi
ghaliex dawn id-digrieti mhumiex sentenza u langas ma huma definittivi (ara
Unifoods Limited v. Alfred Martin nomine, deciza mill-Prim’Awla tal-Qorti Civili fid-
29 ta’ Novembru, 2001);

Ghalhekk, l-ewwel eccezzjoni tal-kumpannija F (Advertising) Limited gieghda tigi

michuda;

Imiss issa li I-gorti tezamina [-e€¢¢ezzjonijiet ta’ Melita Limited, Albert Borg u tar-

Registratur_tal-Qorti fejn dawn jishqu li huma mhumiex kondraditturi legittimi ghat-

talbiet tal-bank attur u li b’hekk huma ghandhom jigu mehlusa mill-harsien tal-gudizzju;

Huwa mizmum fil-gurisprudenza li ghall-ahjar gudizzju tal-gorti, u biex il-gudizzju jkun

kemm jista’ jkun wiehed siewi, ghandhom jiehdu sehem fih dawk kollha li jkollhom

15



59.

60.

61.

62.

interess. Dan sewwasew ghaliex il-gudizzju jkun jorbot biss lil dawk il-partijiet li jkunu
ppartecipaw fih (ara Joseph Borg et v. Francis Vassallo noe, deciza mill-Qorti tal-
Appell fit-28 ta’ Jannar, 2000, Carmelo Bonello v. Albert Mizzi noe, deciza mill-Qorti
tal-Appell fis-6 ta’ Ottubru, 2000 u Vincent Agius v. Mario Borg, deciza mill-
Prim’Awla tal-Qorti Civili fit-28 ta’ Marzu, 2003);

ll-qorti tqis illi il hinn mill-kwistjoni dwar jekk il-konvenuti jahtux ghal xi danni li seta’
garrab il-bank attur, galadarba I-bank attur gieghed jippretendi li jigbed lura s-somma
ta’ €15,982.93, li huwa ddepozita fl-atti ta’ mandat ta’ sekwestru li nhareg minn Melita
Limited kontra Albert Borg, kien jaghmel sens li I-bank attur jimxi wkoll kontra dawn iz-
zewg konvenuti, u dan sabiex il-gudizzju ta’ din il-qorti jkun jorbot ukoll lihom. Tassew,
il-bank attur kien ikun gieghed jahli flusu u hinu li kieku huwa ma mexiex ukoll kontra
dawn il-konvenuti ghaliex li kieku huwa naqas li jaghmel dan, fkaz li t-talba tal-bank
attur biex jigbed din is-somma tigi milqugha, dawn il-konvenuti setghu facilment
jaghmlulu I-bsaten fir-roti billi jghidu li |-gudizzju ta’ din il-gorti ma jorbothomx.
Ghalhekk, il-bank attur ghamel sew li dahhal lil Melita Limited u lil Albert Borg bhala

konvenuti f'din il-kawza;

Hekk ukoll, fir-rikors mahluf tieghu |-bank attur fisser li huwa mexxa din il-kawza wkoll
kontra r-Redistratur tal-Qorti ghaliex huwa dan il-konvenut li ghandu s-setgha i
jezegwixxi l-ordni ta’ din il-qorti biex tigi zbankata s-somma ta’ €15,982.93 favur il-
bank attur, jekk kemm-il darba t-tieni talba tieghu tigi milqugha. Il-gorti tqis li dan huwa

minnu u ghalhekk ma ssib xejn ¢ensurabbli fil-mod ta’ kif mexa I-bank attur;

Ghaldagstant, il-hames ec¢¢ezzjoni tal-kumpannija Melita Limited, I-ewwel e¢¢ezzjoni
ta’ Albert Borg u l-ewwel eééezzjoni tar-Registratur tal-Qrati Civili u Tribunali geghdin
jigu michuda ghaliex il-prezenza taghhom fdin il-kawza kienet mehtiega biex il-

gudizzju ta’ din il-gorti jkun wiehed shih;

Darba li gew mistharrga u mwarrba l-ec¢ezzjonijiet preliminari tal-konvenuti, il-qorti

issa tista’ tghaddi biex tqis dak li huwa |-mertu ta’ din il-kawza;

63.

64.

65.

66.

Fl-ewwel talba tieghu, il-bank attur gieghed ffittex li jikseb dikjarazzjoni li huwa wettaq
zball meta ddepozita s-somma ta’ €15,982.93 fl-atti tal-mandati ta’ sekwestru i
nhargu kontra |-konvenut Albert Borg ghaliex wara huwa ntebah li dawn il-flus fil-fatt
ma kinux ta’ Albert Borg izda tal-kumpannija Palm Court Limited. Min-naha taghha,
il-kkumpannija konvenuta F (Advertising) Limited tghid li |-bank attur ma ressagx

prova sodisfa¢enti dwar min tassew huwa sid dawn il-flejjes;

ll-gorti tqis li matul l-istadju tal-provi ta’ din il-kawza, xehdet permezz ta’ affidavit I-
institur tal-bank attur, Natalie Micallef (ara pagni 79 sa 80 tal-atti tal-kawza), fejn hija
kkonfermat bil-gurament taghha li la Albert Borg u langas Palm Court Limited ma
kienu jew huma Klijenti taghha. Madankollu, il-konvenut Albert Borg kien deher fuq
kuntratt ta’ bejgh datat 22 ta’ Jannar, 2020, fisem il-kumpannija Palm Court Limited,
fejn din tal-ahhar bieghet proprjeta lil Christopher u Joanne mizzewgin Falzon ghall-
prezz ta’ €141,000. ll-bank attur ukoll deher fug dan il-kuntratt, fejn huwa sellef is-
somma ta’ €129,400 lill-mizzewgin Falzon u peress li fdak iz-zmien il-bank kien gie
mnizzel bhala sekwestratarju fmandat ta’ sekwestru li nhareg kontra Palm Court

Limited, huwa zamm is-somma ta’ €16,301.53 mill-prezz tal-bejgh li kien dovut lilha;

Ftit gimghat wara, dan il-mandat ta’ sekwestru gie mhassar, izda Palm Court Limited
bagghet ma gabritx is-somma hawn fug imsemmija minghand il-bank attur u fit-18 ta’
Novembru, 2020 dan spi¢¢a biex iddepozita I-flejjes ta’ Palm Court Limited fl-atti tal-

mandati ta’ sekwestru li nhargu kontra I-konvenut Albert Borg;

Ftit ingas minn xahar wara li sehh dan, ir-rapprezentant legali ta’ Palm Court Limited
baghat jilmenta mal-bank attur, li dan tal-ahhar kien iddepozita flus taghha u mhux ta’
Albert Borg fl-atti tal-mandati ta’ sekwestru mahruga kontra Il-istess Albert Borg, u
ghalhekk huwa talab lill-bank attur biex irodd lura lil Palm Court Limited il-flejjes
taghha. Kien ghalhekk li |-bank attur mexa biex ressaq ir-rikors tieghu tat-18 ta’
Dicembru, 2020 fejn talab li jizbanka dawn il-flejjes (ara I-korrispondenza misjuba
fpagni 152 sa 157 tal-atti tal-kawza). Madankollu, it-talba tieghu giet michuda mill-
gorti darbtejn u ghalhekk il-bank attur gabad u hallas lura lil Palm Court Limited il-
flejjes li kien iddepozitalha I-qorti;

67.

68.

69.

70.

Dan kollu, inkluz il-fatt li I-flejjes li gew depozitati I-qorti mill-bank attur permezz ta¢-
¢edola ta’ depozitu bin-numru 1760/2020 kienu ta’ Palm Court Limited u mhux ta’
Albert Borg, gie kkonfermat bil-gurament minn Albert Borg stess fix-xiehda tieghu
tat-30 ta’ Novembru, 2021 u fl-affidavit tieghu li gie pprezentat fl-atti tal-kawza fit-18
ta’ Marzu, 2021 (ara pagna 151 tal-atti tal-kawza);

Megqjus dan kollu, il-gorti ssib li I-bank attur ressaq prova tajba li I-flus li huwa
ddepozita permezz tac-cedola ta’ depozitu bin-numru 1760/2020 tassew kienu ta’
Palm Court Limited u mhux ta’ Albert Borg, u ghalhekk jigi li I-bank attur zbalja meta
huwa ddepozita dawn il-flus fl-atti tal-erba’ mandati ta’ sekwestru li nhargu kontra
Albert Borg. Minhabba fhekk, il-qorti gieghda tichad il-hdax-il ec¢¢ezzjoni ta’ F

(Advertising) Limited u ghall-istess raguni gieghed tilga’ I-ewwel talba tal-bank attur;

Jifdal biss li jigi deciz jekk il-bank attur ghandux jithalla jigbed mill-gorti I-flejjes li huwa
ddepozita bi zball. ll-kumpannija F (Advertising) Limited tghid li hija ghanda raguni
tajba biex toggezzjona ghal dan I-izbank min-naha tal-bank attur. Hija ttenni li ladarba
hija ghandha fidejha titlu ezekuttiv kontra Albert Borg, hija ghandha kull dritt li tigbor
dak dovut lilha minghandu mill-flejies li gew depozitati fl-atti tal-mandat ta’ sekwestru li

hija harget kontra tieghu;

ll-gorti jkollha tistqarr li din l-oppozizzjoni ta’ F (Advertising) Limited hija wahda ghal
kollox zbaljata. Ladarba gie stabbilit li I-flejjes li gew depozitati mill-bank attur ma kinux
il-flejes ta’ Albert Borg, allura I-kumpannija F (Advertising) Limited ma tistax
tippretendi li hija tithallas id-dejn li Albert Borg ghandu maghha bil-flus ta’ terzi li ma
wrewx ir-rieda taghhom li jhallsu dan id-dejn. Huwa minnu li mill-atti jirrizulta li Albert
Borg huwa direttur u azzjonist tal-kumpannija Palm Court Limited (ara pagni 138 u
139 tal-atti tal-kawza), izda jibga’ I-fatt li kumpannija kummerd¢jali ghandha personalita
guridika distinta u separata minn dik tal-membri taghha (ara l-artikolu 4(4) tal-Kap
386 tal-Ligijiet ta’ Malta u s-sentenza fl-ismijiet Timmaz Trading & Transport
Limited v. IMP Limited, dec¢iza mill-Prim’Awla tal-Qorti Civili fid-29 ta’ April, 2010);

71.

72.

73.

74.

75.

Ghalhekk, il-kumpannija F (Advertising) Limited mhijiex siewja meta tipprova tisfrutta I-
izball li ghamel il-bank attur u tippretendi li Palm Court Limited ghandha taghmel tajjeb
bi flusha ghad-dejn li ghandu maghha Albert Borg minhabba s-sempli¢i raguni li dan
huwa direttur u azzjonist taghha. Jigi b’hekk, li m’hemm I|-ebda raguni valida fil-ligi
ghaliex din il-gorti m’ghandhiex tordna l-izbank tas-somma ta’ €15,982.93 Ii Jiet

depozitata |-qorti bi zball mill-bank attur favur tieghu;

Jigi b’hekk, li din il-gorti gieghda tichad it-tmien u d-disa’ e¢cezzjonijiet tal-kumpannija
F (Advertising) Limited u fl-istess waqt gieghda tilga’ t-tieni talba tal-bank attur billi
tordna lir-Registratur tal-Qrati Civili u Tribunali jizbanka favur tieghu s-somma ta’
€15,982.93 |i giet iddepozitata I-gorti permezz tac-cedola ta’ depozitu bin-numru
1760/2020;

Ladarba I-ewwel zewg talbiet tal-bank attur gew milqugha, din il-qorti ma fadlilha |-
ebda htiega |i tistharreq it-tielet u raba’ talba dwar id-danni. Ghalhekk hija sejra
tastjeni milli tgishom;

Fl-ahhar nett, dwar min ghandu jhallas l-ispejjez ta’ din il-kawza, il-qorti tqis: (i) li ¢-
¢irkostanzi li wasslu lill-bank attur biex jiftah din il-kawza tnisslu minhabba Zball li
wettag huwa stess meta huwa ddepozita fil-gorti flejjes li jappartjenu lil Palm Court
Limited minflok lil Albert Borg; (i) li I-kumpannija konvenuta F (Advertising) Limited ma
kellhiex raguni tajba skont il-ligi biex toggezzjona ghat-talba tal-bank attur li jigbed mill-
gorti I-flejjes li huwa kien iddepozita bi zball; (iii) li din il-qorti, kif mod iehor impoggija,
Zbaljat meta ma lagghetx ir-rikorsi mressga mill-bank attur biex huwa jigbed mill-qorti
I-flejjes depozitati minnu bi zball; u (iv) li I-konvenuti kollha li ressqu twegiba mahlufa
ghat-talbiet tal-bank attur, jigifieri, F (Advertising) Limited, Melita Limited, |-Avukat tal-
Istat, Albert Borg u r-Registratur tal-Qrati Civili u Tribunali, ilkoll kemm huma kellhom

eccezzjoni wahda jew aktar li giet michuda;

Ghalhekk, fi¢c-¢irkostanzi, ikun xieraq li kull parti f'din il-kawza tbati I-ispejjez taghha;

Decizjoni

Ghaldagstant, ghar-ragunijiet fuq imsemmija din il-qorti gieghda taqgta’ u tiddeciedi din il-

kawza billi:

iv.

V.

Vi.

Tichad l-ewwel eccezzjoni tal-Avukat tal-Istat ghaliex m’hemm xejn li jzomm it-talbiet
imressga mill-bank attur milli jogoghdu flimkien u ghalhekk m’hemm xejn null fil-mod

ta’ kif il-bank attur fassal ir-rikors mahluf tieghu;

Tichad l-ewwel ec¢ezzjoni tal-kumpannija F (Advertising) Limited ghaliex mhuwiex

minnu li t-talbiet imressga mill-bank attur ghaddew fgudikat;

Tichad il-hames ec¢cezzjoni tal-kumpannija Melita Limited, l-ewwel eccezzjoni ta’
Albert Borg u l-ewwel eécezzjoni tar-Registratur tal-Qrati Civili u Tribunali ghaliex il-
prezenza taghhom fdin il-kawza kienet mehtiega biex dan il-gudizzju jkun wiehed
shih;

Tichad il-hdax-il e¢¢ezzjoni tal-kumpannija F (Advertising) Limited ghaliex il-bank
attur irnexxielu jgib prova tajba li |-flus li ddepozita fil-qorti permezz ta¢-¢edola bin-
numru 1760/2020 kienu ta’ Palm Court Limited u mhux ta’ Albert Borg u b’hekk tilga’
l-ewwel talba tal-bank attur u tiddikjara li s-somma ta’ €15,982.93, giet iddepozitata
mill-bank bi zball;

Tichad it-tmien u d-disa’ e¢¢ezzjonijiet tal-kumpannija F (Advertising) Limited ghaliex
l-oggezzjonijiet taghha biex il-bank attur jigbed il-flejies depozitati mhumiex

misthoqqa;

Tilga’ t-tieni talba tal-bank attur u tordna lir-Registratur tal-Qrati Civili u Tribunali
sabiex jizbanka favur il-bank attur is-somma ta’ €15,982.93 li giet iddepozitata
permezz tac¢-cedola ta’ depozitu bin-numru 1760/2020; u

vii. Tastjeni milli tgis it-tielet u r-raba’ talbiet tal-bank attur galadarba dawn tressqu mill-
bank attur b’'mod alternattiv ghall-ewwel u t-tieni talba tieghu, liema talbiet gew

milqugha aktar ‘il fug;

Fl-ahhar nett, minhabba r-ragunijiet hawn fuq moghtija, il-qorti gieghda tordna li kull parti

fdin il-kawza ghandha tbati l-ispejjez taghha marbuta ma’ din il-kawza.

Christian Falzon Scerri
Imhallef

Mary Josephine Musu

Deputat Registratur

